
DIRETTUR GDID TAL-APPOSTOLAT TAL-BAHAR

L-Arcisqof Pawlu Cremona O.P. nnomina lil Fr Joe Borg biex ikun Direttur tal-Appostolat
tal-Bahar.

Fr Borg twieled Hal Qormi (Parro¢¢a San Bastjan) nhar is-7 ta’ Frar 1943. Irieva I-
edukazzjoni tieghu fl-iskola primarja ta’ San Gorg, Hal Qormi u fis-Seminarju Minuri.
F’Ottubru tal-1962 beda I-kors tal-Filosofija u t-Teologija fl-Universita ta’ Malta u gie
ordnat sacerdot fl-1970. L-ewwel hidma pastorali tieghu kienet fil-parro¢¢a ta’ San
Sebastjan, Hal Qormi, fejn ghal perijodu ta’ hames snin kien vici-kappillan. Wara huwa
hadem fil-Kurja tal-Arcisqof ghal xi zmien u fl-1978 beda jghallem fil-Kullegg De La
Salle. Fil-prezent, Fr Joe gieghed jaghmel xoghol volontarju bhala Direttur Spiritwali tal-
istess skola.

L-Appostolat tal-Bahar hi hidma prin¢iparjament fuq il-vapuri li jidhlu Malta, mal-
ekwipagg u I-bahrin. Din il-hidma mhux biss tirrigwarda I-kura spiritwali ta’ dawn il-
bahhara imma wkoll ghajnuna ohra ta’ natura karitatevoli u soc¢jali.

Id-direttur tal-Appostolat tal-Bahar, flimkien mal-grupp tieghu, ilhom jiehdu hsieb li din il-
hidma spiritwali u soc¢jali titwettaq bl-akbar dedikazzjoni sa mis-snin '50. Il-Provincja
Frangiskana tal-patrijiet minuri, maghrufa bhala ‘Ta’ Giezu’, dahlet ghal dan |-appostolat
sa mill-bidu tieghu. Bhala sede ta’ dan l-appostolat intghazlet il-Kappella tal-Madonna
tal-Liesse. Din il-Kappella tinsab vicin il-Port il-Kbir u d-Dwana u ghalhekk hi post idejali
biex tilhagg dan il-ghan. Barra minn hekk din il-Kappella dejjem kellha rabta mal-
bahhara. Ghalhekk il-Patrijiet Frangiskani Minuri kellhom l-inkarigu li jiehdu hsieb il-
Kappella u jwettqu dan |-appostolat.

Wara snin twal fdan I-appostolat, il-Provin¢ja Frangiskana waslet fdiffikultajiet biex
tkompli twettaq din il-hidma fost il-bahhara minhabba nuqqas ta’ vokazzjonijiet u
ghalhekk il-Patri Provincjal talab li jigu ezentati mil-hidma taghhom. Is-Segretarjat tal-
Emigrazzjoni u t-Turizmu xtaq jirringrazzja lill-Provinc¢ja tal-Frangiskani Minuri ghall-
hidma kollha li wettqu matul is-snin.

L-Appostolat tal-Bahar hu parti mis-Segretarjati tal-Knisja fMalta u frabta mal-Kunsill
Pontifi¢ju ghall-appostolat tal-persuni li jkunu fi vjagg. Id-delegat tal-Arcidjocesi ta’ dan
is-Segretarjat, li jiehu hsieb jikkoordina din il-hidma, hu d-direttur tal-Kummissjoni
Emigranti.

